
Врз основа на член 15 став 5 од Законот за матична евиденција за осигурениците и корисни-
ците на правата од пензиското и инвалидското осигурување (�Службен весник на Република 
Македонија� бр. 16/2004), по претходно прибавено мислење од Фондот на пензиското и инва-
лидското осигурување на Македонија и Државниот завод за статистика, министерот за труд и 
социјална политика, донесе  

П Р А В И Л Н И К 
ЗА ОБРАСЦИТЕ НА ПРИЈАВИ ЗА МАТИЧНАТА ЕВИДЕНЦИЈА 

 
Член 1 

Со овој правилник се пропишуваат обрасците на пријави за матичната евиденција за 
осигурениците и корисниците на правата од пензиското и инвалидското осигурување, 
согласно со одредбите на Законот за матична евиденција за осигурениците и корисниците 
на правата од пензиското и инвалидското осигурување (во натамошниот текст: Законот). 
 

Член 2 
Податоците за водење на матичната евиденција се пријавуваат на следните обрасци на 

пријави: 
1) Пријава на осигурување и засновање на работен однос - образец М1, 
2) Одјава на осигурување и престанок на работниот однос - образец М2,  
3) Потврда за поднесена пријава-одјава на осигурување и работен однос - образец 

М1/М2, 
4) Пријава за промена во текот на осигурувањето - образец  М3,  
5) Потврда за поднесена пријава за промена во текот на осигурувањето - образец М3,  
6) Пријава на податоци за стажот на осигурување, платите, надоместоците на плата и 

основиците на осигурување - образец М4,  
7) Пријава на податоци за паричните надоместоци на инвалидите на трудот со намалена 

односно преостаната работна способност - образец М6, 
8) Пријава за промена на податоците за стажот на осигурување, платите, надоместоците 

на плата и основиците на осигурување-образец  М8, 
9) Пријава на податоци за паричните надоместоци на инвалидите на трудот со намалена 

односно преостаната работна способност-образец М10, 
10) Пријава за почеток, престанок и промена во текот на работењето на обврзникот за 

плаќање на придонес - образец  М11. 
Обрасците на пријавите на податоци од ставот 1 на овој член, се составен дел на овој  

правилник. 
Член 3 

Со влегувањето во сила на овој правилник, престанува да се применува Правилникот за 
обрасците на пријавите на податоци за матичната евиденција за осигурениците и уживате-
лите на правата од пензиското и инвалидското осигурување (�Службен лист на СФРЈ� бр. 
70/90), освен одредбата на член 4 точка 9 и престанува да важи Правилникот за обрасците 
на пријавите на податоци за матичната евиденција за осигурениците и уживателите на 
правата од пензиското и инвалидското осигурување (�Службен весник на СРМ� бр. 7/80). 
 

Член 4 
Овој правилник влегува во сила осмиот ден од денот на објавувањето во �Службен вес-

ник на Република Македонија�. 
 
Бр. 08-1297/2                       Министер 

1 април 2004 година                      за труд и социјална политика, 
           Скопје                    Јован Манасијевски, с.р. 

